
  SÉRLAUSNIR YFIRBORÐSEFNARÝMD OG GRÓÐUR   FRAMHLIÐAR HÚSA OG AÐALINNGANGAR

Eitt meginstefanna í þróunaráætluninni er hringlaga 
almenningsgarður austan og vestan Suðurgötu. 
Hringgarðurinn er nokkurskonar millistykki sem tengir 
saman háskólasvæðið við nærumhverfið til allra átta. 
Hlutverk Hringgarðsins er margþætt: Hann er mannvænn 
og grænn íverustaður, aðlaðandi dvalarsvæði á milli 
húsa og hluti af séreinkenni og ímynd svæðis sem 
háskólagarður (e. Campus). Hringgarðurinn auðveldar 
þverun Suðurgötu með grænum göngu- og hjólaleiðum 
sem tengjast Borgarlínustöðvum. Landmótun í 
hringgarðinum skapar forsendur fyrir skjólgóð svæði og 
möguleika á að beita ofanvatnslausnum til að hægja á 
hringrásum vatns sem léttir á veitukerfi á háannatímum 
og stuðlar að fjölbreyttu lífríki. 

KAFLI 1. ALMENNINGSRÝMIN - FJÖLBREYTT SVÆÐI 
HRINGGARÐURINN 

Lykiláherslur í Hringgarði: 

• Sameiningartákn fyrir austur- og vesturhluta háskólasvæðisins.
• Séreinkenni og ímynd háskólasvæðisins er hluti af upplifun Hringgarðsins.
• Skjólgott og fjölbreytt dvalarsvæði.
• Hjóla- og göngustígar.
• Tenging við Borgarlínustöð og nærumhverfi.
• Bætt vistkerfi, fjölbreytt lífríki og gróður sem tekur mið af öllum árstíðum.
• Aukinn jarðvegur og landslagsdældir sem miðla tímabundið ofanvatni.

VOR

SUMAR

HAUST

VETUR

fjölbreyttir litir trjáa  
á mismunandi árstíðum



2. AUÐKENNDAR 
LEIÐIR

1. TENGINGAR VIÐ 
NÆRUMHVERFI

KAFLI 1. ALMENNINGSRÝMIN - FJÖLBREYTT SVÆÐI 
TENGINGAR VIÐ NÆRUMHVERFIÐ
 
Tengingar eru efldar svo notendur háskólasvæðisins 
njóti góðs af þeim jákvæðu og fjölbreyttu þáttum 
sem umhverfið hefur upp á að bjóða. Bætt aðgengi 
verður að innviðum og þjónustu miðborgarinnar á sviði 
lista, menningar, afþreyingar svo og að náttúru- og 
útivistarsvæðum.
Hugmyndin er að hringgarðurinn bjóði upp á tengingu við 
Vesturbæ og Vesturbæjarlaug, miðbæ Reykvíkurborgar 
og Hljómskálagarð, Ægissíðu og friðland Vatnsmýrar, 
Vísindagarða og stúdentagarða. Rík áhersla er lögð á 
bættar göngutengingar við miðborgina og eins aðstöðu 
Heilbrigðisvísindasviðs á Landspítalalóð, m.a. með 
gönguleið undir Hringbraut í anda vinningstillögu um 
skipulag Vatnsmýrarinnar frá árinu 2012, sjá:  
https://www.landmotun.is/archives/1422 

MANNVÆNAR TENGINGAR 
& AÐGENGI FYRIR ALLA

SUÐURGATA OG HRINGBRAUT 
SLÍTA SVÆÐIÐ Í TVENNT

Aðalstígur fyrir hjól

Hringgarður

Hólavallargarður

Tjörnin

Miðbær Reykjavíkur

Þingholtin

Heilbrigðisvísindasvið

Vísindagarðar
Hjónagarðar

Ægissíða

Vesturbær

Landspítali  
Háskólasjúkrahús

Vísindagarðar

Skerjafjörður
Nauthólfsvík / Háskólinn í Reykjavík

NÁTTÚRA OG NORÐURLJÓS: UPPDRÁTTUR OG SNIÐ ÚR VINNINGSTILLÖGU Í SAMKEPPNI UM FRIÐLANDIÐ VATNSMÝRI 2012

Lykiláherslur fyrir tengiása: 

• Algild hönnun: Bætt aðkoma fyrir hreyfihamlaða og fólk með barnavagna.
• Landhalli mildaður þar sem Hringgarður sker Suðurgötu.
• Göngu- og hjólaleið á milli Vesturbæjar, Skeifunnar og Heilbrigðisvísindasviðs.
• Undirgöng fyrir gangandi og hjólandi undir Hringbraut tengir háskólasvæðið við miðbæ Reykjavíkur um 

friðlandið Vatnsmýrar og Hljómskálagarð.
• Bættar tengingar við Vísindagarða, Hjónagarða, Öskjuhlíð og Skerjafjörð.



4. LIFANDI HJARTA 
SAMFÉLAGSINS

KAFLI 1. ALMENNINGSRÝMIN - FJÖLBREYTT SVÆÐI 
LIFANDI HJÖRTU SAMFÉLAGSINS 
Mikilvægur þáttur í þróunaráætluninni er að skilgreina 
öflug og lifandi hjörtu, aðlaðandi áfangastaði sem draga 
fólk að úr öllum áttum og stuðlar að þverfaglegum 
samskiptum. Þróunaráætlun gerir ráð fyrir öflugu kerfi 
fjölbreyttra útisvæða. Með tilkomu Sögu, Borgarlínustöð við 
Hringgarðinn, hjólastígs á milli Vesturbæjar og Vatnsmýrar 
og aukinnar samlegðar Háskólabíós við starfsemi Háskóla 
Íslands, mun notendamynstur göngu- og hjólaleiða breytast 
og ferðum fólks yfir Suðurgötu fjölga. Samhliða bættum 
tengingum leggur skipulagssýnin til að endurgera rými á 
milli húsa og jafnframt að skapa ný og öflug dvalarsvæði 
á megingönguleiðum.
 
 

Áherslur fyrir lykildvalarsvæði:

• Sólríkt og skjólgott torg suðaustan Sögu.
• Samfélagshús fyrir stúdenta.
• Fjölbreyttir sælureitir í Hringgarði.
• Háskólatorgið og Skeifan.
• Trjálundur á milli Árnagarðs og Íþróttahússins.
• Torg hjá Vísindagörðum.
• Torg við Heilbrigðisvísindasvið.
• Trépallur og gróðurhús við Norræna Húsið og friðland Vatnsmýrar.

 DÆMI UM  AÐLAÐANDI TORGRÝMI SUNNAN SÖGU

6. KENNILEITI OG 
HÁSKÓLAHLIÐ

4. LIFANDI HJARTA 
SAMFÉLAGSINS

5. ÍÞRÓTTIR OG 
ÚTIVIST

KAFLI 1. ALMENNINGSRÝMIN - FJÖLBREYTT SVÆÐI 
SKEIFAN
Skeifan hefur frá því að Aðalbygging var tekin í notkun 
árið 1940 verið mikilvægur hluti af ásýnd og ímynd 
Háskóla Íslands. Hlutverk Skeifunnar á háskólasvæðinu er 
margþætt, bæði táknrænt og hagnýtt. Útsýni frá anddyri 
Aðalbyggingar er víðfeðmt og nær yfir Þingholt, Hringbraut, 
Vatnsmýri, Öskjuhlíð og Bláfjöll. Skeifan er þó lítið nýtt og 
er það helst á tyllidögum og stöku viðburðum, en þess á 
milli eru umhverfisgæði og nytjagildi Skeifunnar fremur veik. 
Rýmið er berskjaldað fyrir ríkjandi austlægum veðuráttum 
og stór kvarði samræmist illa mannvænu og aðlaðandi 
dvalarsvæði. Í skipulagssýn þessarar þróunaráætlunar er 
lagt til að endurskoða rýmisleg gæði og hlutverk Skeifunnar 
á hversdögum, án þess að það bitni á nytjagildi rýmisins 
á tyllidögum. Skeifan er hentug fyrir settjarnir fyrir ofanvatn 
á svæðinu, í anda framlengingar Vatnsmýrarfriðlandsins 
inn í Skeifuna í skipulagstillögu Alvars Aalto frá 8. áratug 
síðustu aldar.

Lykiláherslur í Skeifunni:

• Umhverfisgæði friðlands Vatnsmýrar dregin í átt að Aðalbyggingu, vestan Sæmundargötu.
• Fólk, gróður og hjólastæði í forgangi, bílar verði víkjandi.
• Vatnsdældir taka við regnvatni.
• Áhersla á skjólmyndun og rýmd í mannvænum kvarða.
• Skeifan heldur táknrænu vægi á tyllidögum, s.s. fyrir viðburði, móttökur, útskriftir o.fl.
• Sjónræn tengsl við nærumhverfi Aðalbyggingar, s.s. á milli Skeifunnar og Norræna Hússins.
• Leiðin fyrir almenna umferð um Skeifuna að Aðalbyggingu verður bíllaus á hversdögum.

 DÆMI UM  MANNVÆNAR LAUSNIR MEÐ LANDMÓTUN 

  SNIÐ

  VIÐBURÐIR VIRKNI ALLAN TÍMANN  HREYFING



5. ÍÞRÓTTIR OG 
ÚTIVIST

KAFLI 1. ALMENNINGSRÝMIN - FJÖLBREYTT SVÆÐIÐI 
ÍÞRÓTTIR OG ÚTIVIST
Innviðir fyrir íþróttaiðkun, almenna útivist og hreyfingu 
eru hluti af virku háskólasvæði, auk þess sem heilbrigður 
lífsstíll utandyra glæðir svæðið lífi, eflir ímynd þess og 
hvetur til jákvæðra samskipta og samvistar nemenda 
og starfsfólks. Aðstaða til íþróttaiðkunar utandyra 
er viðbót við þá innviði sem fyrir eru innandyra, s.s. 
íþróttahús Háskóla Íslands og líkamsræktarstöð í Grósku. 
Ákjósanlegir staðir til að efla útiveru og íþróttaiðkun 
eru í Hringgarði og í Skeifu, bæði með formlegum sem 
óformlegum hætti.

Lykiláherslur til að örva íþróttir og útivist: 

• Hringgarður, á milli Hagatorgs og Skeifunnar, fyrir íþróttir og leiki, s.s. spark-, körfubolta- og strandblakvöll.
• Samfelldur göngu- og hjólastígur í Hringgarði nýtist sem 1 km hlaupahringur eða gönguleið fyrir fólk í hádegishléi, 

eða sem 3 km hlaupahringur á milli Heilbrigðisvísindasviðs og Hringgarðs.
• Crossfit aðstaða í götuhlið húsa opnast í átt að almenningssvæðinu og býður upp á líkamsrækt úti og inni.

VESTURBÆJARLAUG

HRINGGARÐUR

VÍSINDAGARÐAR

Sundlaug Vesturbæjar /  
Líkamsræktarstöð /  
Íþróttahús HÍ

1 km hlaupaleið (maraþon fyrir kennara)

Hringgarður

  KNATTSPYRNA

HLAUPAHRINGUR Í HRINGGARÐI

SKEIFAN  
GARÐRÝMI

 HLAUPAHÓPAR

  CROSS-FIT INNI OG ÚTI   STRANDBLAK KÖRFUBOLTI

SKAUTASVELL



7. SJÁLFBÆRNI 
OG LÍFRÆÐILEG 

VIRKNI

Skipulag sem byggir á sjálfbæru umhverfi, fjölbreyttu 
vistkerfi og samfelldum útisvæðum stuðlar að bættu 
jafnvægi manns og náttúru. Grunnur að sjálfbæru 
skipulagi er öflugur rammi almenningssvæðis sem 
stenst tímans tönn og er í stakk búinn að takast á við ytri 
breytingar, s.s. loftslags- og veðurfarslegar breytingar, 
breyttar ferðavenjur, minnkandi þörf á bílastæðum 
og aukinni þörf fyrir hjólastæði. Háskólasvæðið liggur 

KAFLI 1. ALMENNINGSRÝMIN - FJÖLBREYTT SVÆÐI

SJÁLFBÆRNI OG LÍFFRÆÐILEGUR 
FJÖLBREYTILEIKI

Lykiláherslur fyrir blágrænar ofanvatnslausnir: 

• Keðja blágrænna ofanvatnslausna sem leiðir regnvatn um þök, inngarða, götur og græn svæði og þaðan ofan í 
gegndræpan jarðveg, skapar forsendur fyrir líffræðilegan fjölbreytileika í borgarumhverfinu.

• Ofanvatnsrásir, safnlautir og tjarnir taka við vatni í miklum rigningum og leysingum, hægja á rennsli og minnka 
þannig álag á lagnakerfi borgarinnar.

• Þegar þurrt er mynda ofanvatnsmannvirki hluta af grænu landslagi svæðisins.
• Áhersla er lögð á sýnileika regnvatns á yfirborði í opnum rásum, lækjum, rennum og tjörnum þar sem jákvæð 

upplifun og meðvitund almennings um náttúrulegt umhverfi verður í fyrirrúmi.

Vatnssöfnun

Sjálfsdreifingarsvæði

Vatnasvið

  FRIÐLAND VATNSMÝRAR VIÐ NORRÆNA HÚSIÐ  FALLEGAR GÖNGULEIÐIR

  SAFNLAUT VATNS Í GRÆNU UMHVERFI   LÍFRÍKI   SAFNLAUT VATNS SAMRÆMD MEÐ LEIKSVÆÐI

HAGATORG

TJÖRNIN

FRIÐLANDIÐ  
VATNSMÝRIN

SKEIFAN

HRINGGARÐUR

á mörkum mismunandi borgarvistkerfa Ægissíðu, 
Öskjuhlíðar, friðlands Vatnsmýrar, Hljómskálagarðs og 
Tjarnasvæðis og tengir þau í reynd saman. Náttúrulegt 
vatnsrennsli og betri ofanvatnsmeðhöndlun hefur jákvæð 
áhrif á vatnsbúskap og líffræðilegan fjölbreytileika á 
svæðinu.

6. KENNILEITI OG 
HÁSKÓLAHLIÐ

  SJÓNÁS 1 (Ísaldarklappir)

5

Afgerandi kennileiti er staður eða bygging sem er til 
þess fallin að kjarna ímynd háskólasvæðisins. Kennileiti 
er oftar en ekki bakgrunnur fyrir myndatöku sem er 
dreift á samfélagsmiðlum og stuðlar þannig óbeint 
að því að Háskóli Íslands fangar athygli, innan sem 
utan landssteinanna. Aðalbygging við Skeifuna tengist 
sögulegri arfleið háborgar Guðjóns Samúelssonar og 
er þekktasta kennileiti og vörumerki Háskóla Íslands. 
Norræna húsið er arkitektúrperla á heimsvísu og 
einstakt umhverfi friðlands Vatnsmýrar skapar sérstöðu 
sem grænn háskólagarður á mörkum hins byggða og 
náttúrulega. Nýrri kennileiti eru Askja, Edda, Saga, 
Veröld, Gróska og Þjóðarbókhlaðan.

Þá eru ísaldaklappirnar á horni Hjarðarhaga og 
Suðurgötu merkar náttúruminjar sem veita innsýn í það 
hvernig umhorfs var á svæðinu vestan Suðurgötu löngu 
fyrir landnám Íslands. Þótt klappirnar njóti ekki verndar 

KAFLI 1. ALMENNINGSRÝMIN - FJÖLBREYTT SVÆÐI 
KENNILEITI OG LYKILAÐKOMULEIÐIR

Lykiláherslur meginaðkomuleiðir og kennileiti: 

• Að gera táknrænum mörkum á milli borgarhverfanna og háskólasvæðisins góð skil, svo þau verði Háskóla Íslands 
og Vísindagörðum HÍ til sóma. 

• Ásýnd og gæði almenningssvæða við aðkomuleiðir, fyrirkomulag gatna, en einnig aðlaðandi framhliðar húsa hafa 
áhrif á jákvæða upplifun notenda þegar komið er inn á háskólasvæðið.

• Skil á milli borgarhverfa og háskólasvæðis er enn fremur hægt að undirstrika með áþreifanlegum háskólahliðum, 
skúlptúrum, litum, lýsingu eða öðrum merkingum.

samkvæmt lögum nr. 44/1999 um náttúruvernd er 
mikilvægt að forðast allt rask næst klöppunum eins og 
kostur er skv. umsögn Umhverfisstofnunar dags. 2. mars 
2009. 

Það er markmið skipulagssýnar að gera þessum 
kennileitum hátt undir höfði og tryggja sýnileika þeirra 
og upplifun víðsvegar úr borgarumhverfinu. Með 
breyttum ferðavenjum og innleiðingu Borgarlínu munu 
meginaðkomuleiðir inn á háskólasvæðið hafa áhrif á 
fyrstu hughrif notandans. Aðkomuleiðir þessar kalla 
á fallega ásýnd almenningssvæðisins og vandaðan 
frágang bygginga og lóða. 
 
 
 
 
 

  SJÓNÁS 2

  SJÓNÁS 3

   SJÓNÁS 5     SJÓNÁS 5

    SJÓNÁS 4

Sjónás að kennileiti

Aðkomuleið

HRINGBRAUT

STURLUGATA

HJARÐARHAGI

SKEIFAN HLJÓMSKÁLAGARÐUR

SUÐURGATA

NESHAGI

TJARNARGATA


